
ЗОРИЛГО
Энэхүү хураангуйд Европын Холбооны тэргүүлж буй “Тогтвортой санхүүгийн зөвлөх төв”-ийн хүрээнд 
НҮБ-ын Хөгжлийн хөтөлбөрийн Тогтвортой байдлын төлөөх санхүүгийн төв, Монгол Улсын Сангийн 
яамтай хамтран хэрэгжүүлж буй “Тогтвортой байдлын тайлагнал, удирдлагын төв” хөтөлбөрөөс 
боловсруулсан “Монгол Улсад Тогтвортой байдлын тодруулгын стандартыг нэвтрүүлэх бэлэн байдлын 
үнэлгээ” сэдэвт тайлангийн гол үр дүнг нэгтгэн харуулав. Тус хөтөлбөр нь Монгол Улсыг Санхүүгийн 
тайлагналын олон улсын стандартын (СТОУС) ТБ 1 (Тогтвортой байдалд хамаарах санхүүгийн 
мэдээллийн тодруулгын ерөнхий шаардлагууд-IFRS S1) болон ТБ 2 (Уур амьсгалтай холбоотой 
тодруулга-IFRS S2) тогтвортой байдлын тодруулгын стандартыг нэвтрүүлэх үндэсний зохицуулалтын 
хүрээгболовсруулах, хэрэгжүүлэхэд дэмжин ажиллаж байна. 

Тус үнэлгээний үндсэн зорилго нь Монгол Улсын СТОУС-ын ТБ 1 ба ТБ 2 тодруулгын стандартуудыг 
нэвтрүүлэх бэлэн байдлыг үнэлэх, улмаар үнэлгээгээр илэрсэн зөрүүг арилгахад чиглэсэн 
алхмуудыг тодорхойлох юм. Тодруулбал, энэхүү үнэлгээгээр СТОУС-ын тогтвортой байдлын 
тодруулгын стандартыг үе шаттайгаар нэвтрүүлэхэд бодлого боловсруулагчид, зохицуулагчид 
болон зах зээлийн оролцогчдод  зориулсан нотолгоонд суурилсан суурь мэдээлэл, практик 
зөвлөмжийг санал болгож байна. Түүнчлэн, тус үнэлгээ нь хөрөнгө оруулагчдад зориулсан 
тодруулгыг үе шаттайгаар бэхжүүлэхийн зэрэгцээ олон талын оролцогч талуудад шаардлагатай 
ил тод, хүртээмжтэй мэдээллийг тайлагнах үе шаттай арга зүйг төлөвлөхөд дэмжлэг үзүүлэх 
үр дүн, сургамжыг багтаасан. Ингэснээр Монгол Улс чадавх, бодлогын тэргүүлэх чиглэлүүдээ 
хөгжүүлэхийн зэрэгцээ зохицуулалтын тогтолцоогоо аажмаар өргөжүүлэн сайжруулах боломжтой. 
 

ҮНДЭСЛЭЛ   
СТОУС-ын тогтвортой байдлын тодруулгын стандартууд нэвтэрснээр дэлхий дахинд компанийн 
тайлагнал шинэ үе шатанд шилжиж байна. Тогтвортой байдлын олон улсын стандартын зөвлөлөөс 
(ТБОУСЗ-ISSB) 2023 оны 6 дугаар сард СТОУС-ын ТБ 1 (Тогтвортой байдалд хамаарах санхүүгийн 
мэдээллийн тодруулгын ерөнхий шаардлагууд) болон СТОУС-ын ТБ 2 (Уур амьсгалтай холбоотой 
тодруулга) стандартуудыг батлан гаргасан нь тогтвортой байдалтай холбоотой  санхүүгийн тодруулга, 
мэдээллийн анхны олон улсын нэгдсэн суурь стандарт боллоо. Эдгээр стандартууд нь 2024 оны 1 
дүгээр сарын 1-нээс хүчин төгөлдөр мөрдөгдөж эхэлсэн бөгөөд компаниуд тогтвортой байдалд 
хамаарах  эрсдэл, боломжуудыг (СТОУС-ын ТБ 1-ийн дагуу) тайлагнах, мөн уур амьсгалтай холбоотой 
тодруулгыг (СТОУС-ын ТБ 2-ийн дагуу) гаргах шаардлагатай болсон. 2025 оны дунд үе гэхэд дэлхийн 
Дотоодын нийт бүтээгдэхүүний талаас илүү хувийг бүрдүүлдэг 36 улс орон эдгээр стандартыг шууд 
нэвтрүүлэх, эсвэл үндэсний онцлогт нийцүүлэн нутагшуулах алхам хийгээд байна. Энэ нь хөрөнгө 
оруулагчид, зохицуулагчид болон зах зээлээс чанартай, харьцуулж болохуйц тогтвортой байдлын 
мэдээллийн эрэлт нэмэгдэж буйг илтгэж байна.

Үүнтэй зэрэгцэн, ТБОУСЗ (ISSB) ба Олон улсын тогтвортой байдлын стандартын зөвлөл (ОУТБТЗ-
GSSB)-тэй хамтран Тайлагналын Олон Улсын Санаачилга (ТОУС-GRI) стандартууд, мөн Европын 
Санхүүгийн Тайлагналын Зөвлөх Ажлын хэсэг (ЕСТЗАХ-EFRAG)-тэй хамтран Европын тогтвортой 
байдлын тайлагналын стандартууд (ЕТБТС-ESRS) хоорондын уялдааг хангах тасралтгүй хамтын 
ажиллагааг хэрэгжүүлж байгаа нь дэлхий дахинаа нэгдмэл цогц, харилцан уялдаа бүхий корпорацийн 
тайлагналын тогтолцоо бүрдүүлэх нийтлэг зорилгыг илэрхийлж байна.Ингэснээр байгууллагын 



санхүүгийн үр дүнг эдийн засаг, байгаль орчин, нийгэмд үзүүлж буй нөлөөлөлтэй нь уялдуулан 
тайлагнах замаар байгууллагын гүйцэтгэл, тогтвортой байдлын талаарх бодит дүр зургийг харуулах 
боломжтой.

Монгол Улсын хувьд энэхүү дэлхий нийтийн чиг хандлагад нийцэх бэлтгэлээ ханган ажиллаж байна. 
1993 онд Нягтлан бодох бүртгэлийн тухай хуулийг баталснаас хойш СТОУС-д суурилсан санхүүгийн 
тайлагналын тогтолцоог тууштай мөрдөж ирсэн бөгөөд одоо тайлагналын тогтолцоогоо өргөжүүлэн, 
тогтвортой байдлын тодруулгын стандартуудтай нийцүүлэх алхмуудыг шат дараатай эхлүүлээд байна. 
Тухайлбал, 2025 онд санхүүгийн байгууллагуудад зориулсан уур амьсгалын  нөлөөллийн тайлагналын 
удирдамж батлагдсан, мөн тогтвортой санхүүжилт, ногоон таксономи, “Алсын хараа-2050”, Үндэсний 
тодорхойлсон хувь нэмэр (ҮТХН) зэрэг үндэсний бодлогын баримт бичгүүдтэй уялдсан ногоон 
хөгжлийн шилжилтэд ихээхэн анхаарал хандуулж буйг дурьдаж болно. Гэсэн хэдий ч засаглал, дата, 
мэдээллийн тогтолцоо, байгууллагын чадавх, хүний нөөцийн ур чадвар, салбарын бэлэн байдал 
зэрэг системийн сул тал, зөрүүтэй байдал байсаар байгаа тул СТОУС-ын ТБ 1 ба ТБ 2 стандартыг үр 
дүнтэй нэвтрүүлэхийн тулд үе шаттай, зорилтот арга хэмжээ хэрэгжүүлэх шаардлагатай байна.

АРГА ЗҮЙ      
Энэхүү үнэлгээг иж бүрэн, цогц хийхийн тулд тоон болон чанарын олон талт аргачлал ашигласан. 
Үүнд:

1. Хууль эрх зүй, бодлогын шинжилгээ 
•	МУ-д хүчин төгөлдөр үйлчилж буй хууль, журам болон бодлогын баримт бичгүүдийг СТОУС-

ын ТБ 1 ба ТБ 2 стандартын үндсэн бүрэлдэхүүн хэсгүүдтэй харьцуулан шинжлэв.
•	Үндэсний уур амьсгал, хөгжлийн бодлогын зорилго, зорилтыг тогтвортой байдлын 

тайлагналын стратегитай  уялдуулан судалсан.

2. Оролцогч талуудын судалгаа 
•	МХБ-д бүртгэлтэй компаниуд, ТӨААН, хувийн хэвшлийн аж ахуйн нэгжүүд, санхүүгийн  

байгууллагууд, ЖДҮ зэрэг 189 байгууллага судалгаанд хамрагдсан. Судалгааны 
хувьд тайлагналын өнөөгийн практик, мэдлэг, ойлголтын түвшин, дата, мэдээллийн 
бэлэн байдал болон тулгарч буй сорилт, бэрхшээл зэрэг 45 асуултаас бүрдсэн. 

3. Туршилтын тайлагналын ажил 
•	Монголын Хөрөнгийн Бирж (МХБ)-д бүртгэлтэй, үйлдвэрлэл эрхэлдэг тэргүүлэх зэргийн нэгэн 

компани сонгогдсон. 
•	СТОУС-ын ТБ 1 ба ТБ 2 тодруулгын стандартын тайлагналын загвар маягтыг туршиж, 

байгууллагын тайлагналын практикт ашиглагдах боломж, хэрэгжихүйц байдлыг үнэлсэн. 

4. Олон улсын туршлага 
•	Тогтвортой байдлын тайлагналын стандартыг нэвтрүүлж буй Сингапур, Малайз, БНХАУ болон 

Европын Холбооны жишээг харьцуулан судалсан.
•	Монгол Улсын үндэсний замын зураглалыг тодорхойлоход дэмжлэг болох үе шаттай 

хэрэгжилт, зохицуулалттай холбоотой сургамжуудыг нэгтгэн боловсруулсан.

5. Оролцогч талуудын зөвлөлдөх уулзалт 
•	Сангийн Яам, Монгол банк, Санхүүгийн Зохицуулах Хороо, Монголын Хөрөнгийн Бирж, 

Монголын Тогтвортой Санхүүгийн Холбоо, Монголын Мэргэшсэн Нягтлан Бодогчдын 
Институт, аудитын компаниуд, мэргэжлийн холбоод, судалгаа шинжилгээний байгууллагууд 
зэрэг гол оролцогч талуудтай зөвлөлдөх уулзалт хийсэн.

•	Баталгаажуулах, техникийн уулзалтуудын үр дүнг бодлогын зөвлөмж боловсруулахад 
ашигласан.

Мэдлэг, ойлголт ба чадавх
Тогтвортой байдал болон уур амьсгалтай холбоотой  мэдлэг, ойлголт нэмэгдэж байгаа боловч 
мэргэжлийн түвшний ойлголт хангалтгүй байна. Судалгаанд хамрагдсан байгууллагуудын 
63 хувь нь СТОУС-ын ТБ 1 ба ТБ 2 стандартуудын талаар тодорхой мэдлэг, ойлголттой гэж 
хариулсан боловч 70 орчим хувь нь өөрсдийн мэдлэг, ойлголтын түвшинг 40 хувиас 
доогуур гэж үнэлсэн бөгөөд  ердөө 28 хувь нь холбогдох сургалтад хамрагдсан байна. 
Санхүүгийн материаллаг байдлын талаарх ойлголт харьцангуй өндөр байгаа нь ихэнх 
байгууллага СТОУС-д суурилсан санхүүгийн тайлагналын тогтолцоог хэрэгжүүлдэг бөгөөд уг 
ойлголтын аргачлал ТБОУСЗ-ийн стандартуудтай нийцдэгтэй холбоотой. Харин нөлөөллийн 
материаллаг байдал дунд түвшинд, давхар материаллаг байдлын талаарх ойлголт 
ерөнхийдөө доогуур түвшинд байна. Мөн олон байгууллагад тогтвортой байдал хариуцсан 
ажилтан байхгүй гэж хариулсан ба үүнтэй уялдан СТОУС-ын ТБ 1 ба ТБ 2 стандартыг үр 
дүнтэй хэрэгжүүлэхэд шаардагдах дотоод чадавх, хүний нөөц дутмаг байгааг илтгэж байна. 
 
Зураг 1. МУ дахь СТОУС-ын ТБ 1 ба ТБ 2 стандартын хэрэгжилтийн талаарх ойлголт 
(Хувиар, N=189)

 

Жич: Нэг хүн олон хариулт сонгох боломжтой тул хариултын нийлбэр 100 хувиас илүү, эсвэл бага гарч болно.

Тогтвортой байдлын тайлагналын өнөөгийн практик 
Судалгааны дүнгээс үзэхэд байгууллагуудын 21.7 хувь нь тогтвортой байдал буюу БОНЗ 
(ESG)-ын тайлан бэлтгэж эхэлсэн нь тогтвортой байдлын тодруулгын туршлага бий болж 
буйг харуулж байна. Тайлан гаргадаг байгууллагуудын дунд хамгийн өндөр хувийг МХБ-ийн 
I ангиллын бүртгэлтэй компаниуд эзэлж, нийт оролцогчдын 9.0%-ийг бүрдүүлж байна. Үүний 
дараа хувийн компаниуд (5.8%), ТӨААН-үүд (3.7%) тус тус оржээ. Харин гадаадын хөрөнгө 
оруулалттай компани, Иргэний Нийгмийн Байгууллага (ИНБ), II ба III ангиллын бүртгэлтэй 
компаниудын хувьд харьцангуй бага хувьтай байна. Эртнээс манлайлан нэвтрүүлж буй эдгээр 
байгууллагууд нь цаашдын СТОУС-тай уялдсан тогтвортой байдлын тайлагналд шилжих суурь 
байгааг харуулж байна. 

Тогтвортой байдлын тайлан бэлтгэж буй байгууллагуудын дунд хамгийн түгээмэл хэрэглэгдэж 
буй аргачлал нь ТОУС (GRI) стандарт байсан бөгөөд нийт оролцогчдын 9.5% нь уг аргачлалыг 
ашигладаг гэж хариулжээ. Үүний дараа Тогтвортой Байдлын Нягтлан Бодох Бүртгэлийн 
Стандартын Зөвлөл (ТБНББСЗ-SASB) (5.3%) орсон бол УАХСМТА (TCFD) болон Европын 
Холбооны Корпорацийн Тогтвортой Байдлын Тайлангийн Удирдамж (КТБТУ-ESRS)-ийг 

ГОЛ ҮР ДҮН   

36.5

20.6

31.2

42.9

Би дээрх мэдээллүүдийн алийг нь ч мэдэхгүй.

Монгол Улсын санхүүгийн байгууллагуудад зориулсан 
уур амьсгалын нөлөөллийн тайлагналын удирдамжыг 

2025 онд гарган хэрэгжүүлж байгаа.

Монгол Улсад үйл ажиллагаа явуулж буй компаниудыг 
СТОУС-ын ТБ1 ба ТБ2 стандартыг сайн дурын үндсэн дээр 

хэрэгжүүлэхийг зөвлөсөн.

СТОУС-ын ТБ1 ба ТБ2  стандартыг Сангийн Яамны  
дэргэдэх НББ, Аудитын Стандартын хорооноос монгол 

орчуулгын бүрэн эхийг баталсан ба олон нийтэд хүргэх арга 
хэмжээг ММНБИ-ээс хэрэгжүүлж байна. 

ашигладаг гэж хариулсан хувь нь тус бүр 0.5% байв. Олон улсын аргачлал мөрдөж буй зарим 
байгууллагын хувьд тогтвортой байдлын тайлагналын тодорхой суурь ойлголт, туршлагатай 
байгааг илтгэж байна. Энэ нь цаашид СТОУС-ын ТБ 1 ба ТБ 2 тогтвортой байдлын тодруулгын 
стандарттай нийцүүлэн тайлан бэлтгэх, улмаар давхар материаллаг байдлын аргачлал руу 
шилжих боломжийг нэмэгдүүлж байна.

Зураг 2. Тогтвортой байдал/БОНЗ-ын тайлан бэлтгэж буй байгууллагууд, өмчлөлийн 
төрлөөр (Хувиар, N=189) 

Засаглал, стратеги болон эрсдэлийн удирдлага 
Төлөөлөн Удирдах Зөвлөл (ТУЗ)-ийн түвшний оролцоо бага байна. Тодруулбал, судалгаанд 
хамрагдсан компаниудын 24% нь тогтвортой байдал болон уур амьсгалтай холбоотой 
эрсдэлийг авч үздэг, харин 20% нь тогтвортой байдлын тайлагналд хяналт тавих үүрэг 
хүлээдэг байна. Уур амьсгалын эрсдэлийн үнэлгээ хязгаарлагдмал байдалтай хэвээр байгаа 
бөгөөд байгууллагуудын 12% нь уур амьсгалтай холбоотой санхүүгийн эрсдэлийг үнэлдэг, 
5% нь хувилбарын шинжилгээ хийдэг. Ердөө 9% нь уур амьсгалын эрсдэлийг байгууллагын 
эрсдэлийн удирдлагын тогтолцоонд бүрэн уялдуулдаг гэсэн байна. Эдгээр үр дүн нь СТОУС-ын 
ТБ 2 тодруулгын стандарттай нийцэх  боломж байгааг илтгэж байгаа ч одоогоор хангалттай  
түвшинд хүрээгүй байгааг харуулж байна.

Дата, мэдээлэл болон систем 
Ихэнх байгууллага цахилгаан, дулаан, усны хэрэглээ зэрэг суурь мэдээллийг хянадаг ч 
тогтвортой байдлын бусад чухал үзүүлэлтүүд, ялангуяа хүлэмжийн хий (ХХ)-н ялгарлын 
тоон мэдээллийг нийт байгууллагын 16 хувь л цуглуулдаг. Мэдээ, тайлан  бэлтгэх программ 
хангамж, системийн хэрэглээ харьцангуй хязгаарлагдмал түвшинд байна. Тодруулбал, 
байгууллагуудын 97% нь тогтвортой байдал/БОНЗ тайлагналын программ ашигладаггүй, 84% 
нь дотоод баталгаажуулалтын системгүй гэсэн байна. Энэ нь мэдээллийн үнэн зөв, найдвартай 
байдлыг хязгаарлахын зэрэгцээ СТОУС-д нийцсэн тогтвортой байдлын тодруулгын стандартыг 
нэвтрүүлэх бэлэн байдалд сөргөөр нөлөөлж байна.

Сорилт бэрхшээл ба хэрэгцээ шаардлага
Байгууллагуудад хамгийн нийтлэг тулгарч буй сорилт нь заавар, удирдамжийн хангалтгүй 
байдал (59.8%), дата мэдээллийн бэлэн бус байдал (58.7%) болон хүний нөөцийн дутагдал 
(52.4%) зэрэг байна. Мөн байгууллагуудын гуравны хоёроос илүү хувь нь тогтвортой байдлын 
тусгайлсан нэгж, хүний нөөц болон санхүүгийн нөөц хангалтгүй гэсэн байна. Нэн шаардлагатай 
дэмжлэгэд сургалт, дата системийн сайжруулалт, хууль эрх зүйн болон техникийн зөвлөмжийг 
тодорхойлсон байна. Чадавх бэхжүүлэх чиглэлүүдэд дата мэдээлэл цуглуулах, тооцоолох 
буюу дата менежмент, СТОУС-ын ТБ 1 ба ТБ 2 тодруулгын стандартын шаардлага, тогтвортой 
байдлын засаглалын бүтэц болон хувилбарын шинжилгээ багтаж байна.

ГОЛ ҮР ДҮН   

ГХО 1.1
ИНБ0.5

ХК - I түвшин 9.0

ХК - II түвшин 1.1
ХК - III түвшин 0.5
ТӨААН 3.7

Хувийн 5.8

Үгүй 78.3 Тийм 21.7



МОНГОЛ УЛСАД ТОГТВОРТОЙ БАЙДЛЫН ТОДРУУЛГЫН 
СТАНДАРТЫГ НЭВТРҮҮЛЭХ БЭЛЭН БАЙДЛЫН ҮНЭЛГЭЭ 
ТАЙЛАНГИЙН ХУРААНГУЙ

6

Хүний нөөц ба мэдлэг, ур чадварын бэлэн байдал
Ихэнх компаниудын хувьд СТОУС-ын ТБ 1 ба ТБ 2 тодруулгын стандартыг нэвтрүүлэх бэлэн 
байдал анхан шатандаа байна. Хувийн хэвшлийн компаниуд болон ТӨААН-үүдийн дунд 
бэлэн байдлын түвшин хамгийн бага байна (60%-иас дээш нь 20%-иас доогуур). МХБ-ийн 
I ангиллын хувьцаат компаниуд хамгийн өндөр түвшний  бэлэн байдлыг илэрхийлсэн бол  
дараа нь II ангиллын хувьцаат компаниуд, ТӨААН-үүд орсон байна. Эдгээр компаниуд  
бусдаас эрт манлайлан стандартыг нэвтрүүлэх боломжтойг илтгэхийн зэрэгцээ энэ нь зах 
зээлийн өргөн хүрээний шилжилтийг дэмжих суурь болж байна.
 
Зураг 3: СТОУС-ын ТБ 1 ба ТБ 2 тодруулгын стандартыг хэрэгжүүлэх бэлэн байдлын 
талаарх оролцогчдын үнэлгээ, өмчлөлийн төрлөөр (Хувиар, N=189)

 

 
Баталгаажуулалт болон аудитын бэлэн байдал
Дотоод болон хөндлөнгийн баталгаажуулалтын практик ихэнх байгууллагад  анхан 
шатандаа байна. Байгууллагуудын ердөө 29.6% нь дотоод баталгаажуулалт хийдэг 
бөгөөд 14.8% нь хөндлөнгийн баталгаажуулалт хийдэг эсвэл хийхээр төлөвлөсөн 
гэсэн байна. Үлдсэн 85 гаруй хувь нь хөндлөнгийн баталгаажуулалтыг огт эхлүүлээгүй 
байна. Тогтвортой байдлын баталгаажуулалтын олон улсын стандарт (ТББОУС-ISSA) 
5000 стандартын талаарх мэдлэг ойлголт бага, аудитын салбарын бэлэн байдал 
хязгаарлагдмал байна. 

0% Бэлэн биш 1-20% бага зэрэг бэлэн 21-40% бага дунд бэлэн 

41-60% дунд 
зэрэг бэлэн

61-80% дундаас дээш 
түвшинд бэлэн

81-100% ахисан 
түвшинд бэлэн

Хувийн

ТӨААН

Хувьцаат компани -III ангилал

Хувьцаат компани -II ангилал

Хувьцаат компани -I ангилал

Өмчийн төрөл холимог

Иргэний нийгмийн байгууллага

Гадаадын хөрөнгө оруулалттай

32.4 27.9 20.6 16.2 1.5 1.5

30.6 30.6 10.2 16.3

38.5 15.4 15.4 30.8

26.3 31.6 15.8 15.8

20.0 28.0 16.0 16.0

28.6 14.3 57.1 0.0

0.0

16.7 50.0 16.7 16.7

8.2 4.1

10.5 0.0

0.0

12.0 8.0

50.0 50.00.0 0.0

0.0

Зураг 4:  Тогтвортой байдлын тайлангийн дотоод ба хөндлөнгийн аудитын 
баталгаажуулалт (Хувиар, N=189)

 
Тайлагналын туршилтын үр дүн 
СТОУС-ын ТБ 1 ба ТБ 2 тодруулгын стандартын тайлагналын загварыг МХБ-д бүртгэлтэй 
нэгэн томоохон үйлдвэрлэлийн компанид туршиж үзэхэд, удирдлагын дэмжлэг, нэгж 
хоорондын уялдаа болон зорилтот техник арга зүйн туслалцаа хангагдсан нөхцөлд 
тогтвортой байдлын тайлагналыг Монгол Улсад нэвтрүүлэх бүрэн боломжтой болохыг 
харууллаа. Туршилтын компани нь байгаль орчны менежментийн тогтолцоотой, БОНЗ-
ын тайлан боловсруулж байсан туршлагатай хэдий ч СТОУС-ын ТБ 1 ба ТБ 2 тодруулгын 
стандартын ойлголт, материаллаг байдлыг тодорхойлох, охин компаниудын мэдээлэл 
нэгтгэх, уур амьсгалын эрсдэлийг байгууллагын эрсдэлийн менежменттэй уялдуулах 
зэрэг сорилт тулгарсан нь зах зээлийн нийтлэг бэлэн бус байдлын сорилттой огтлолцож 
байв. 

29.6 70.4

14.8 85.2

Тогтвортой байдлын тайландаа дотоод аудитын  
эсвэл аудитын хорооны баталгаажуулалт хийдэг.

Тийм Үгүй

Тогтвортой байдлын тайландаа хөндлөнгийн 
(аудитын байгууллага) баталгаажуулалт хийдэг,  

эсвэл баталгаажуулалт хийх төлөвлөгөөтэй

МОНГОЛ УЛСАД ТОГТВОРТОЙ БАЙДЛЫН ТОДРУУЛГЫН СТАНДАРТЫГ 
НЭВТРҮҮЛЭХ ГОЛ АЧ ХОЛБОГДОЛ

Ил тод, найдвартай байдал нэмэгдэнэ. СТОУС-ын ТБ 1 ба ТБ 2 тодруулгын стандартууд нь 
хөрөнгө оруулагчид, санхүүгийн байгууллагууд болон олон улсын түншүүдийн шаардлагад 
нийцсэн чанартай, тогтсон, харьцуулах боломжтой тогтвортой байдлын мэдээлэл гаргах 
боломжийг компаниудад олгодог. 

Эрсдэлийн удирдлага, стратегийн тогтвортой байдлыг бэхжүүлнэ. Тогтвортой 
байдлын тодруулгын стандартыг бүрэн нэвтрүүлэх нь уур амьсгалтай холбоотой эрсдэл, 
боломжийг тодорхойлох, удирдах, засаглалыг сайжруулах, мөн тогтвортой байдлын 
асуудлыг байгууллагын үндсэн стратегид тусгахад дэмжлэг болдог. 

Үндэсний болон олон улсын зорилтуудтай уялдана. СТОУС-тай нийцсэн тайлагнал 
нь “Алсын хараа–2050”, Үндэсний тодорхойлсон хувь нэмэр зэрэг бодлогын зорилтуудыг 
хэрэгжүүлэхэд хувь нэмэр оруулж, тогтвортой хөрөнгө оруулалт татах, олон улсын 
нийлүүлэлтийн сүлжээнд өрсөлдөх чадварыг нэмэгдүүлнэ. 

Давхар материаллаг байдлын тогтолцоотой  уялдана. Санхүүгийн материаллаг 
байдлыг авч үзсэнээр цаашид давхар материаллаг байдлын зарчмыг үе шаттай нэвтрүүлэх 
боломжийг бүрдүүлж, байгууллагын гүйцэтгэлийн цогц, нэгдсэн ойлголтыг бий болгож, 
урт хугацааны үнэ цэн, итгэлцлийг нэмэгдүүлнэ.

Олон улсын стандартуудын уялдаатай байдал сайжрах ба тайлагналын дарамтыг 
бууруулна.  СТОУС-ын тогтвортой байдлын стандартуудыг Европын Холбооны КТБТУ  
(ESRS) болон ТОУС (GRI) зэрэг олон улсын гол стандарт, хүрээнүүдтэй нийцэхээр 
боловсруулсан тул давхардлыг бууруулж, тайлагналын үйл явцыг хялбаршуулан, Монголын 
компаниудын олон улсын зах зээл дэх өрсөлдөх чадварыг нэмэгдүүлнэ. 

БЭЛЭН БАЙДЛЫГ САЙЖРУУЛАХ СТРАТЕГИЙН ЗӨВЛӨМЖ

Англи тайлан 
бүрэн эхээр татах                              

Монгол тайлан 
бүрэн эхээр татах

•	Олон талт оролцогчдыг хамруулсан 
зохицуулалтын бүтцийг бий болгох: Сангийн 
яамны манлайлал дор СЗХ, Монгол банк, МХБ, 
Байгаль орчин, уур амьсгалын өөрчлөлтийн 
яам (БОУАӨЯ), салбарын холбоод, мэргэжлийн 
байгууллагын төлөөллийг багтаасан Тогтвортой 
Байдлын Тайлагналын Үндэсний Зохицуулах 
Хороог (эсвэл ижил төстэй бүтэц) байгуулж, 
СТОУС-ын ТБ 1 ба ТБ 2 тодруулгын стандартуудыг 
нэвтрүүлэх бодлогын уялдаа, зохицуулалтаар 
хангах. 

•	Үе шаттай зохицуулалтын замын зураг 
боловсруулах: СТОУС-ын тогтвортой байдлын 
тайлагналыг сайн дураар  болон албан журмаар 
нэвтрүүлэхэд  компаниудын төрөл бүрт тохирсон 
хугацаа, шалгуур, хүлээгдэх үр дүн бүхий үе шаттай 
төлөвлөгөөг боловсруулж, баталгаажуулах. 

•	Хууль эрх зүйн суурийг бэхжүүлэх: МУ-ын 
компанийн тайлагналын тогтолцоонд тогтвортой 
байдлын тайлагналыг тусгах зорилгоор Нягтлан 
бодох бүртгэлийн тухай хууль зэрэг шаардлагатай 
хууль, журамд нэмэлт өөрчлөлт оруулах замаар 
СТОУС-ын ТБ 1 ба ТБ 2 стандартыг тайлагналын 
стандарт болгон албан ёсоор мөрдүүлэх. 

•	Заавар, удирдамж, загвар маягт гаргах: 
СТОУС-ын ТБ 1 ба ТБ 2 стандартыг хэрэгжүүлэхэд 
зориулсан, стандартын шаардлагуудыг холбогдох 
хууль тогтоомжтой уялдуулан, тайлбарласан, 
практик жишээгээр баяжуулсан гарын авлагыг 
монгол хэлээр боловсруулж, нийтлэх. 

•	Зорилтот сургалтын хөтөлбөр боловсруулж, 
чадавхыг бэхжүүлэх: Үндэсний хэмжээнд 
тогтвортой байдлын тайлагналын сургалтын 
цогц хөтөлбөрийг ТУЗ, гүйцэтгэх удирдлага, 
санхүү, тогтвортой байдлын мэргэжилтнүүд, 
аудиторуудыг хамруулан хэрэгжүүлэх; их, дээд 
сургууль, мэргэжлийн байгууллагатай хамтран 
тогтвортой байдлын тайлагналын сургалтыг 
сургалтын хөтөлбөрт болон мэргэжлийн эрх олгох 
хөтөлбөрт оруулах; мэдээллийн хүртээмжийг 
сайжруулах зорилгоор онлайн хэрэгсэл, цахим 
сургалтын модуль бүхий платформ хөгжүүлэх. 

•	Дата, мэдээллийн дэд бүтцийг сайжруулах: 
БОНЗ-ын дата менежментийн системийг 
хөгжүүлэхэд хөрөнгө оруулах, дэмжих, тухайлбал 
компаниуд ялангуяа ЖДҮ-дэд зориулсан 
тогтвортой байдлын мэдээллээ оруулдаг 
төвлөрсөн цахим платформ бий болгох. 

•	Аудит, баталгаажуулалтын чадавхыг 
бэхжүүлэх: Тогтвортой байдлын тайлагналыг 
баталгаажуулахад аудитын салбарыг бэлтгэх, 
ТББОУС 5000 чиглэлээр аудиторуудад 
зориулсан сургалт хийх; тогтвортой байдлын 
баталгаажуулалтыг үе шаттайгаар нэвтрүүлэх; 
mогтвортой байдлын баталгаажуулалтын 
мэргэшсэн үйлчилгээ үзүүлэгчдийн бүртгэл, 
жагсаалт бий болгох; аудиторуудад зориулсан 
үндэсний баталгаажуулалтын удирдамж, заавар 
боловсруулах. 

•	Салбарын онцлогт нийцсэн арга хэмжээ 
хэрэгжүүлэх: Салбарын тусгайлсан хүчин 
чармайлтыг үндэсний хэрэгжилттэй уялдуулах. 
Голлох салбаруудад (уул уурхай, эрчим хүч, 
банк, үйлдвэрлэл гэх мэт) зохицуулагчид болон 
компаниудын хамтарсан ажлын хэсэг байгуулж, 
салбарын онцлог үзүүлэлт, сорилт бэрхшээлийг 
тодорхойлох, шийдвэрлэх.

•	Урамшуулал, хөшүүрэг ашиглах: Анхлан 
хэрэгжүүлэгчид болон чанартай тайлан 
боловсруулж байгаа компаниудыг дэмжих 
бодлогын хөшүүрэг хэрэгжүүлэх. Тухайлбал, 
татварын бодлогоор дэмжих, хөрөнгө оруулагчдыг 
татах , жил бүр шилдэг тогтвортой байдлын тайлан 
гаргасан байгууллагыг төрөлжүүлэн шалгаруулах. 

•	Олон нийтийн ойлголтыг нэмэгдүүлэх, 
оролцогч талуудын оролцоог дэмжих: Тайлагнал 
бэлтгэдэг компаниудаас гадна бусад оролцогч 
талуудын ойлголтыг нэмэгдүүлэх. Үүнд: хөрөнгө 
оруулагчид, санхүүгийн шинжээчдэд сургалт 
хийх; олон нийтэд мэдээлэл түгээх компанит ажил 
зохион байгуулах; хэрэгжилтийн явцад тогтмол 
зөвлөлдөх уулзалт зохион байгуулж, гүйцэтгэлийг 
сайжруулах.

